
Suoma ja Norgga gaskasaš stáhtasoahpamuša mieldásaš boazocagganáiddi huksen gaskkal Áŋŋel – 
Boares Gáregasnjárga 
 

Diehtunaddin geasi 2024 eanadatbargguin 

Stáhtasoahpamuš 
 

Suoma dásseválddi ráđđehus ja Norgga gonagasriikka ráđđehus dagaiga juovlamánus 
2014 soahpamuša boazoáiddiid huksemis ja fuolaheamis sihke eará doaibmabijuin 
eastit bohccuid beassamis nuppi riikka guvlui. Stáhtasoahpamuš bođii fápmui 1.1.2017. 
Áššis lea ásahuvvon Suomas álbmotlaččat lágas (978/2016, HE 143/2016 vp) sihke 
stáhtaráđi ásahusas (Soahpamušráiddu nr 93/2016, Suoma ásahusčoakkáldaga nr 
1421/2016). Soahpamuš lea dárkkálmahtton ja dárkkálmahtton soahpamuš lea bukton 
fápmui 29.4.2023 stáhtaráđi ásahusain (Soahpamušráiddu nr 27/2023, Suoma 
ásahusčoakkáldaga nr 749/2023, muittuhančála https://mmm.fi/delegate/file/121133).  
 
Rádjááidi lea juhkkojuvvon Suoma ja Norgga ovddasvástádusguovlluide. 
Stáhtasoahpamuša mieldásaš boazoáidekommišuvdna goziha áiddi huksema ja 
fuolaheami. Suopma galgá hukset ođđa áiddi gaskkal Áŋŋel ja Boares Gáregasnjárga. 
Áiddi ferte hukset nu lahka rájá, go lea eanadatdili mielde vejolaš.  
 
Áŋŋelis Bálggatjohkii, sullii 40 kilomehtera mátkái, huksejuvvo ođđa soahpamušáidi 
geainnu nummir 9704 ja Anárjoga gaskii, nu lahka rájá go lea eanadatdili mielde vejolaš.  
 
Bálggatjogas Boares Gáregasnjárgii (Hávgalásis, Anárjoga rasttildanbáiki), sullii 20 
kilomehtera mátkkis, áidi laktojuvvo álbmotlaš boazocagganáidái. Dán gaskkas 
álbmotlaš áidi šadda soahpamušáidin.  
 
Anárjoga ja Kárášjoga rastá eai hukse áiddiid. Dan sajis jogaid guktuid beliide 
huksejuvvojit áiddit gitta jogaid rádjái sihke sivlááiddiid caggat bohccuid rasttildeames 
jogaid.  

 
Geasi 2024 eanadatbarggut 
 

Geasset 2024 meahcis barget preliminára áidelinnjái čuohcci eanadatbargguid. 
Eanamihtidanlágádus lea mieđihan dutkanlobi 31.10.2023. Dutkanlohpi lea dán 
diehtunaddima mielddusin.  
 
Lappi EJB-guovddáža ja Bálgosiid ovttastusa ovddasteaddjit barget eanadatbargguid 
miesse-geassemánu molsumis. Eanadatdutkamuša vuođul meroštallet ja digitaliseret 
boazocagganáiddi saji, masa ohccojuvvo lotnunlohpi. Eurofins Ahma dahká 
luonddučielggadussii laktáseaddji eanadatbargguid geasse-suoidnemánu áigge. Lassin 
mii leat ráhkkanan vejolaš arkeologalaš čielggadusa dahkamii, ja dalle eanadatbargguid 
čađahivčče vejolaččat geasseáigge 2024. Eanadatbargguid barget guokte, golbma 
olbmo.  

Eanadatbargguin čielggadit áiddi vejolaš saji ja geavahanvuoigatvuođaid vuođđudeami 
dáfus dárbbašlaš áššiid. Áiddi linnjemii váikkuhit ee. eanadathámit, ráhkkanusaid ja 
vejolaš vuhtiiváldin láhkái erenoamáš guovlluid ja -čuozáhagaid sajit.  
 
Loahpalaš sadji merkejuvvo eanadahkii šelggonsoppiiguin dahje eará sullasaš vugiin. 
Dutkanmuttus eai čuohpa muoraid dahje njáskka áidelinnjá. Vejolaš vahátbuhtadusat 
máksojuvvojit. Dutkanmuttu eanadatbarggut eai hehtte giddodagaid geavaheami. 
Dutkamuša dahkki olbmot geavahit guovllu geainnuid johtimii. Geaidnoguovllu 
olggobealde johtet váldoáššálaččat vácci ja vejolaččat njealjejuvllagiin. 
    
 
 

 
Lassedieđut: ovttadaga hoavda Hannu Linjakumpu, tel. 0295 037 083 

boazodoalloáššedovdi Päivi Kainulainen, tel. 0295 037 038 
ovdanamma.sohkanamma@ely-keskus.fi 

 
 
 

Mildosat Eanamihtidanlágádusa dutkanlohpemearrádus 
 
Juogadeapmi Eananoamasteaddjit 

 
 


